
Chennai, Naiwieng:
Kumba la ïohlum jingkheiñ da ka Department of

Industrial Safety and Health, la ong ba ki la don kumba
3,219 ngut ei ei ki nongtrei bar jylla ha ka distrik

Virudhunagar kumba ka long haduh u Nailur jong u

snem 2021. Ha kaba ïadei bad ka wad bniah, la ong ba
kiba bun ki khun jong kine ki nongrei bar jylla ki la jah
kyrteng ha kaba ïadei bad ka jingbteng jong ki ïa ki

jingpule.

Ki bor ba dei khmih, ki la ong ba lada ki khun jong
kine ki nongtrei bar jylla kim ïoh ban leit skuk, kata kan
ym don ka jingbteng jong ka jingpynlong skul na ka

bynta hadien habud. Hynrei kumba la shem, la ong ba

ka long kaba donbok na ka bynta kine ki khynnah ha
kaba u Headmaster jong ka Padikkasuvaithanpatti
Government Primary school, u K Jayakumar Gnanaraj,

u la lah ban pynrung kyrteng biang ïa kine ki khynnah

hapoh ka skul jong u. Ha ka jingïakren bad ki nongth-
oh khubor, u Prakash u la ong, ba uwei u nongshong
shnong jong ka Uttar Pradesh, u la ïathuh ïa ki jingeh

ba u ïakynduh ha kaba ïadei bad ka jingphah skul ïa ki

khun jong u.
U Jayakumar u la ong ba na ki 27 ngut ki khynnah

ha kane ka skul ha une u snem, ki la don kumba 10 ngut

kiba la shah pynrung kyrteng ha u snem ka pule-puthi
jong u 2021-22. "Napdeng jong ki, ki la don kumba 6

ngut ki khun jong ki nongtrei bar jylla kiba na Uttar

Pradesh, Bihar bad Assam. Nga la hap ban iakren bad
ki kmie ki kpa jong kine ki khynnah na ka bynta ka

jingshngaiñ bad ka jingshim ka jingkitkhlieh na ka
bynta kane lada ki la shah pynrung kyrteng ha ka skul.

Nga ngeit skhem ba kiwei ruh ki kmie ki kpa kin bud

ïa kane kajuh ka bynta," u la ong.
Ka jingsdang pynrung kyrteng jong u Jayakumar

kan sa ïai khring ïa kiba bun khamtam haba u la ai mar
T. 1,000 sha ki khynnah kiba wan ban pynrung kyrteng

ha ka skul jong u. U la ong shuh shuh ba un sa buh ruh

da ki Autorickshaw na ka bynta ban leit shaw leit buh
ïa ki. UNI

Chandigarh, Naiwieng:

Kiba bun na ki jylla

ki la pynmih ïa ka rai

ha kaba ïadei bad ka

jingkhang na ka bynta

ban pyndonkam ïa ki

bom pataka hashwa

ban pynlong ïa ka

Diwali, kum shi bynta

ban pyrkhat ha kaba

ïadei bad ka jingjur

jong ka jingjaboh jong

ka lyer bad ka jingjur

jong ka jingthang bun

jong ki nongrep ha ka

aïom Tlang.

Ka sorkar Haryana ka la rai ban khang ha ka ban

die bad ban pyndonkam ïa ki bom pataka ha ki 14

tylli ki distrik jong ka jylla kaba ïasam ïa u pud u sam

ne kiba ïajan bad ka Delhi. Ïa kane ka jingpynbna la

wanrah ha ka 31 tarik, Risaw, tang khyndiat sngi

hashwa ban rakhe ïa ka Diwali.

Ka hukum kaba la wan na ka sorkar jylla, ka la

ong, "Kan sa don ka jingkhang ïa baroh ki jait bom

pataka ban pynbthei ha Bhiwani, Charkhi Dadri,

Faridabad, Gurugram, Jhajjar, Jind, Karnal,

Mahendergarh, Nuh, Palwal, Panipat, Rewari,

Rohtak, bad  ha Sonipat." 

Ka sorkar ka la ong ruh ba ïa ki bom pataka ym

shym la khang tang ha ki distrik bad ha ka National

Capital Region hynrei ka la long ruh ha ki thaiñ ba

jur ka jingjaboh jong ka lyer.

Ha kaba ïadei bad kane, ka jylla ka la buh ïa ka por

na ka bynta ban thang bad pynbthei ïa ki bom pataka

ha kiwei pat ki distrik. Ka sorkar kmie ka la hukum ïa

ki jylla ba ki jaka kiba kham duna ka jingjaboh jong

ka lyer kin sa ïoh jingbit ban pynbthei ne ban tang

tang ïa ki Green

Firecracker.

Ka jingthang bad ka

jingpynbthei ïa ki bom

pataka ha ka Diwali

bad Gurupurab la ai

jingbit ba kan long

naduh ka por 8 baje

mynmiet haduh ka por

10 baje mynmiet.

Kumjuh ka sorkar

ka la buh ïa kum kine

ki jingpyrkhing na ka

bynta kiwei pat ki jin-

grakhe lehkmen ne

lehniam ki ban sa wan.

Na ka bynta ka Chhath Puja, ïa ka jingthang bad ka

jingpynbthei ïa ki bom pataka yn sa shah naduh ka

por 6 baje mynstep haduh ka por 8 baje mynmiet.

Na ka bynta ka jingpeit miet Christmas bad New

Year, ka jingpynbthei ïa ki bom pataka kan sa long

naduh ka por 11.55 mynmiet ha ka 24 tarik, Nohprah

haduh ka por 12.30 mynstep jong ka 25 tarik,

Nohprah naduh ka por 11.55 mynmiet jong ka 31

tarik, Nohprah haduh ka por 12.30 mynstep jong ka

1 tarik, Kyllalyngkot.

Ka sorkar ka la ong ruh ba la shah tang ïa ki

Green Cracker na ka bynta ban pynbthei ha ki

jingkhawai ïathoh bad kiwei pat ki jinglehkmen. Kiba

bun ki jylla kynthup ïa ka Odisha, West Bengal,

Punjab, Delhi, Rajasthan, bad kiwei pat, ki la don ïa

kum kine kijuh ki hukum na ka bynta ka jingdie bad

ka jingpyndonkam ïa ki bom pataka ha ki jingrakhe

lehkmen ne lehniam, khnang ban lang ban khanglad

ïa ka jingjaboh jong ka lyer ha ka ri hi baroh kawei,

ha kaba la sakhi ba ka ju jur bha ha ka aïom Tlang.

UNI

New Delhi, Naiwieng:

Haba la ithuh ba kam shym don suh ka jingsaphri-

ang jong u khñiang jingpang Covid-19 ha ki patok, ka

Delhi High Court ka la hukum ïa ki koidi ba ki dei ban

leit phai noh hadien ka jingshah pyllait jamin shipor ha

ryngkat ka jingïakut ka ban sdang naduh ka 8 tarik,

Naiwieng.

Ka kynhun jong ki nongbishar kaba kynthup ïa u

Justice Vipin Sanghi ka la bthah ïa ki heh ba dei khmih

ïa ki patok ba ki dei ban pynkhreh bha ha kaba ïadei bad

ka jingpyntreikam na ka bynta ka jingwan aiti jong ki

koidi, kumba la buh, bad ba ki la dei ban kynmaw ban

bud ryntih ïa ki kyndon ba la buh da ka sorkar ha kaba

ïadei bad ka jingkhanglad ïa ka jingsaphriang jong u

khñiang jingpang Covid-19.

Ka kynhun nongbishar kaba kynthup ruh ïa ka

Justice Rekha Palli bad u Talwant Singh, ka la bthah ba

ki hukum ba la buh ha kaba ïadei bad kane ka bynta,

kaba la ailad na ka por sha ka por na ka bynta ka jing-

shah pyllait jamin jong ki koidi kan sa kut noh ha kaba

yn sa ai ruh ïa ki tarik na ka bynta ban bishar ïa ki.

Ka ïingbihsar ka la ïasngewthuh jingmut ha kaba

ïadei bad ka jingai jingbit ïa ki koidi ba kin shah pyllait

shipor na patok na ka daw ka jingjur jong ka khlam

Covid ha ka jingwan lynshop jong ka sien kaba ar. "Ki la

don kumba 793 ngut ki koidi ïa kiba ym pat ïoh ban

tohkit ïa ki halor ka jingdonkti ha ki kam beaiñ, ha kaba

kine ki la shah pyllait jamin ha ki District Court, kan ym

don shuh ka jingshah pyllait jamin ïa ki hapoh ki hukum

jong ka ïingbishar. Ki koidi kiba la shah pyllait jamin

shipor ha ka ïingbishar ki la hap ban leit aiti hakhmat ki

Superintendent jong ki patok ba ki shah set haduh ka 20

tarik, Naiwieng," la bynrap shuh shuh ka ïingbishar.

Lucknow, Naiwieng:

Ha ka por ba la pynbna ïa ki 22 tylli ki rai na ka

bynta ka jingpynlong ïa ka ilekshon ha Uttar Pradesh,

U President jong ka seng Rashtriya Lok Dal (RLD) u

Jayant Chaudhary ha ka sngi U Blei u la kular na ka

bynta ban pynbiang kam sha ki 1 klur ngut ki samla

bad ruh ban weng noh ïa ki lai tylli ki aiñ ba la pyn-

treikam halor ki kam rep lada jia ba ka ïohlad ban bat

ïa ka jingsynshar ha ka jylla.

U Chaudhary u la pynlong ïa ka jingïalap ilekshon

na ka bynta ka seng jong u ha ryngkat ka jingpyllait ïa

ki mat treikam na ka bynta ka ilekshon UP ka ban long

ha u snem ban wan ha ka jingrakhe ïa ka sngikha jong

u  Sardar Vallabhbhai Patel.

Kum shi bynta ban kynthoh jur ïa ka sorkar BJP ha

ka jylla, u la ong ba u Myntri Rangbah jong ka jylla u Yogi Adityanath u la kular ban ai 70 lak ki kam hadi-

en ba u la shim smai ha u snem 2017 hynrei mynta ka samoi treikam jong u ka la kut, u la shu pynbna ba la

dep ban pynbiang kam da 4 lak. "Ka sorkar jong ngi kan sa pynbiang 1 klur ka kam khnang ban weng ïa ki

jingeh jong ki samla kiba kyrduh kam," u la ong.

Wat lada kam pat don ka jingpynbna paidbah mynta, ka seng RLD ka la ong ba kan sa ïakren bad ka seng

Samajwadi Party na ka bynta ban ïapyrkhat ha kaba ïadei bad ka jingpynlong ïa ka ilekshon ha u snem 2022.

U Chaudhary u la ïalam ïa ka seng RLD hadien ka jingiap jong u kpa jong u bad u Myntri barim jong ka

sorkar kmie u Ajit Singh. UNI

Kular ka seng RLD ban ai 1 klur ki kam na ka
bynta ki samla hashwa ka ilekshon ha UP

Patna, Naiwieng:
Kum shi bynta ban ïada ïa ka mariang, ka sorkar

Bihar ka la sdang ban shim ïa ki sienjam na ka bynta ban
ym pyndonkam shuh wat kawei ka plastik, bad ïa ki tiar
plastic.

Ka sorkar ha u Jylliew ka la rai ban khang lut ha
baroh kawei ka jylla na ka bynta ka jingpyndonkam
plastik bad ïa ki tiar plastik naduh ka 25 tarik, u
Nohprah, katba ki tnat kiba dei khmih ïa ki khlaw bad
ïa ka jinglong ka mariang bad ka suiñbneng ki la hukum
ïa ki nongpynmih, ki nongdie bad ki nongshalan mar ba
ki dei ban pynkhuid noh ïa ki mar jong ki na ka stok
hashwa ban poi katei ka tarik ha ka ban khang pyn-
donkam ïa ki. Ha ka jingïalang kaba la long ha ka taïew
ba la lah la hukum ba la dei ban pynkhuid bad ban die
lut ïa baroh ki plastik bad ki tiar plastik ba la dep ban
pynmih.

Ha u Jylliew jong u snem 2018, u Myntri
Rangbahduh u Narendra Modi u la pynbna da kaba ong
ba ka ri kan sa pynkut noh ïa ka jingpyndonkam ïa ki
plastik ha u Naitung jong u snem 2022, bad baroh ki

jylla ki la shah bthah ba ki dei ban buh ïa kane kajuh ka
thong. Ha Bihar, ha kaba ka jingkhang pyndonkam ïa ki
plastik kan long ha ki khyndiat bnai ban wan jong une
u snem.

"Ki tiar kiba la shu pyndonkam ban bret noh ïa kiba
ki briew ki la pyndonkam bha ha kine ki por ba mynta
ki la buh jingman ïa ka mariang ha kaba ki briew ki la
pyrkhat ïa ki jingmyntoi tang na ka bynta jong ki hynrei
ym ïa ka mariang ha kaba kane ka buh ha ka jingman,"
la ong u Deepak Kumar Singh, uba long u Principal
Secretary jong ka Forest Department ha Bihar.

Ka jingpynkheiñ ïa ki kyndon ba la buh ha kaba
ïadei bad ka jingkhang pyndonkam ïa ki plastik ha Bihar
yn sa ñiew ba ka long ka jingpyrshah jur ha kaba yn ngat
ha ki jingshah pynshitom, la ïathuh u heh sorkar, ha
kaba la ong ba kan don ruh ka jingdaiñ kuna ne ka jing-
shah set patok hapoh ka jingtreikam jong ka
Environment Protection Act, 1986."Kito kiba la pyn-
mih, ne kiba die ïa kum kien ki tiar ba la khang ban pyn-
donkam, ki la dei ban husiar bha haba la poi ka por ban
khang ïa ki," u la ong. UNI

Hap ban leit pyndem ki koidi ba shah pyllait jamin naduh 8 tarik, Naiwieng

Khang ka sorkar Haryana ban pyndonkam bad
die ïa ki bom pataka ha ki 14 tylli ki distrik

Raipur, Naiwieng:

Ki la don kumba lai ngut ki 'riew kynthei jong ka

kynhun lehnoh Maoist, kiba la shah thong T. 15 lak

ha ki khlieh jong ki, kiba la shah pynïap ha ka

jingïasiat kaba mar kylliang bad ki shipai ha

Dantewada ha Chhattisgarh, la ïathuh ki pulit hyn-

nin ka sngi. Ki pulit ki la ïathuh ba ïa kitei ki lai

ngut kiba la shah siat ïap la tip kyrteng kum ka Raje

Muchaki, Geeta Markam bad ka Jyoti Nuppo, kine

ki dei ki dkhot jong ka kynhun lehnoh Maoist ha

Katalyan.

La ïoh ban tam ïa kawei ka suloi 12-bore, ar tylli

ki suloi shna hi, kawei ka suloi kaba la dap kuli, ar

tylli ki bom Improvised Explosive Devices (IED), ki

Wire, ki dawai, ki jingthoh jong ki lehnoh Maoist

bad ki tiar ba ju pyndonkam man ka sngi na katei ka

jaka ba la jia ka jingïasiat. "Ka jingïasiat ka la jia ha

ka janmiet jong ka Sngi U Blei ha ki bynta jong ka

khlaw kaba don hapdeng ka shnong Adwal bad

Kunjeras kaba hap hapoh ka jingkhmih jong ka jaka

treikam jong ki pulit ka Katekalyan ha ka por ba ka

kynhun District Reserve Guard ka la leit thwet

lehnoh. ngi la ïoh jingtip ba u Jagdish, uba long u

dkhot jong ka Divisional Committee ha ryngkat ki

15 ngut kiwei pat ki la ïakynduh ha katei ka thaiñ,"

la ong Superintendent of Police jong ka Dantewada

u Abhishek Pallava. Katei ka jingïasiat ka la neh da

kumba 20 minit.

"Ïa ki lehnoh la lap ba ki la don ha ka thaiñ ba

marjan bad ka jaka treikam jong ki pulit ha Chikpal,

ha kaba ngi la ngeit ba kin don ha kane ka

jaka…Ngi la ïoh jingtip hashwa ba ki lehnoh ki la

shang tawiar ïa katei ka jaka treikam jong ki pulit ha

ki khyndiat sngi ba la leit," la ong u Pallava. Ka jing-

leit thwet lehnoh jong ki pulit ha kane ka thaiñ ka

dang ïai bteng haduh mynta. UNI

New Delhi, Naiwieng:

Katkum ka jingkhmih bniah na ka jingwad bniah

jong ka sorkar, la ong ba ki ju don kumba 31 ngut ki

khynnah kiba ju shim hi ïa la kajong ka jingim man

ka sngi ha India ha u snem 2020, ha kaba ki stad

wadbniah ki la ong ba ka khlam COVID-19 ka lah

ban ktah jur ïa ki jingmut jingpyrkhat jong ki haba

ki ïakynduh ïa kiba bun ki jingeh.

Katkum ka jingïohlum jingkheiñ jong ka

National Crime Records Bureau, la ong ba ki la don

kumba 11,396 ngut ki khynnah kiba la ïap da kaba

Shen yn khang ka sorkar Bihar ban pyndonkam wat ïa kawei ka plastik Jah kyrteng jong ki khun nongtrei bar
jylla na ka thup kyrteng ha ka skul

Shah siat ïap 3 ngut ki lehnoh
kynthei ha Chhattisgarh

Ju don 31 ngut ki khynnah ba shim ïa la ka jingim ha ka shi sngi ha u 2020
pynïap hi ïalade ha u snem 2020, ka la kiew da 18

per cent ka la kiew na ka 9,613 ngut kiba pynïap hi

ha u snem 2019 bad 21 per cent ka la kiew na ka

9,413 ngut ha u snem 2018.

Haba la tih bniah, la shem ba ha kaba ïadei bad

ki jingjia la shem ba na ki jingeh ba mih hapoh ïing

poh sem ki la don 4,006 ngut kiba la pynïap hi

ïalade, kiba la pynïap na ka daw ka jingshah

khanglad ha ka jingïaïeid samla ki la don 1,337 ngut

bad kiba la ïakynduh jingeh na ka jingpang jingshit-

om ki la don 1,327 ngut, kine ki jingjia ki dei kiba

kham paw ha kaba ïadei bad ki jingpyndkut hi jong

kiba bun ïa ka jingim, kine kiba la shim hi ïa ka

jingim ki dei kiba don hapoh ka 18 snem ka rta.

Nalor kine ki daw ki la don ruh kiwei pat ki daw

kiba la pynlong ïa ki khynnah ba kin shim hi ïala

kajong ka jingim.

U Prabhat Kumar, uba long u Deputy Director,

ka Child Protection, Save the Children, u la ong ba

ka jingwan jong ka khlam COVID-19 bad ka

jingkhang jong ki skul bad ka jinghap shong pynkyr-

pang ka la pynkulmar jingmut ïa ki briew ha kaba ki

la hap  ban jied da kane ka lynti kaba bakla.

Katkum ka jingai jingkheiñ jong ka kynhun

NCRB, la ong ba ki la don baroh 11,396 ngut ki

khynnah, ha kaba 5,392 ngut ki dei ki shynrang bad

6,004 ngut ki kynthei kiba la pynïap hi ïalade ha u

snem 2020, ha kaba ka ju don 31 ngut ha ka shi sngi

kiba ju shim ïala kajong ka jingim ha ka shi kynta.

UNI

U Jayant Chaudhary

Ka jingmih na ka Financial Results kaba khlem Audit na bynta ka Quarter/Shiteng Snem kaba kut ha ka 30 Nailur, 2021

Quarter Bakut
((`̀ ha ki lak) 

Shiteng Snem bakut Snem bakut
30.09.2021

(Khlem audit)
30.06.2021

(Khlem audit)
30.09.2020

(Khlem audit)
30.09.2020

(Khlem audit)
31.03.2020
(Ba audit)

30.09.2021
(Khlem audit)

Ka jingioh na baroh ka Jingtreikam

Ka Jingiohnong Net Profit/(Duhnong) na bynta ka por (hashwa ka khajna, laitnoh kiwei ki mar bad
lane ki mar kiba kham pher)

Ka Jingiohnong Net Profit/(Duhnong) na bynta ka por (hashwa ka khajna, laitnoh kiwei ki mar bad
lane ki mar kiba kham pher)

Ka Jingiohnong Net Profit/(Duhnong) na bynta ka por (hadien ka khajna, laitnoh kiwei ki mar bad
lane ki mar kiba kham pher)

Baroh ki jingioh na ka bynta ka por (kynthup ia ka jingiohnong /( Duhnong) na bynta
ka por hadien jong ka khajna  bad kiwei ki jingiohnong hadien jong ka khajna)
Ka Paid up Equity Share Capital (Face Value kaba ` 1/- iwei)

Ka jingiohnong ha manla kawei ka Share (kaba long. `1/- iwei)
-Basic & Diluted (Kaba khlem shim lut baroh) (` )

KA JINGKHMIH NA BYNTA KA FINANCIAL RESULT: 
1. Katei haneng ka Financial Result kaba Khlem Audit kumba la khmih bniah da ka Audit Committee lah ioh jingmynjur ha ka jingialang jong ka Board of Directors ia kaba la pynlong ha ka 1 tarik u Naiwieng,

2021. Ka Limited Review jong kitei ki jingmih kumba donkam hapoh jong ka Regulation 33 jong ka SEBI (Listing Obligations and Disclosure Requirements) Regulations, 2015, lah dep ban pyndep da ka
Statutory Auditors jong ka Company. 

2. Ka Kompani ka la khmih bniah bha bad shim ia kiba biang tam ki lad kiba lah shah ktah na ka daw jong ka COVID-19 ha ka jingpynkhreh ia kine ki financial result. Ka Kompani ka ngeit ba kane ka khlam kan
ym shah ktah than na ka bynta ban iohbiang ia ki dor jong ki tiar kiba lah duh katkum ka 30 tarik u Nailur, 2021. Haba peit halor jong ka jinglong jingman kaba mynta jong kane ka khlam, ia kaba lah ban
ktah ruh ia ka lawei jong kane ka Kompani bad ruh ia ka financial result bad kane kan shong ha ka jingwanrah ia ki kam pynroi ha ka lawei.  

3. Ka Kompani ka la sdang trei ha ka ban shna bad pynmih bad ban die ia ki ferro silicon. Kam shym la don ka jingpyntreikam la ka jong katkum ka Ind AS 108, "Operationg Segment".   
4.  Ki dur jong ki por ba lah dep lah kynthup ne buh lang bad lah tyngkai bha na bynta ban pynthikna ia kane ka jingbuh kyrpang ia kaba mynta kumba lah ban long.
5. Katei haneng kadei ka jingmih jong ka jingpeit bniah na ka jingmih jong ka Quarterly Financial ia kaba la ujor bad ka Stock Exchanges hapoh ka Regulation 33 jong ka SEBI (Listing Obligations and Disclosure Requirements)

Regulations, 2015. Ia ka rukom kaba pura jong kane ka jingmih na ka Quarterly Financial lah ban ioh na ka website jong ka Stock Exchange www.nseindia.com bad www.bseindia.com bad ruh na ka website jong ka Company
www.shyamcenturyferrous.com

Da ka hukum jong ka Board
Na bynta ka Shyam Century Ferrous Limited

Sd/-
Rahesh Kumar Agarwal

Director
Tarik: 01 Naiwieng, 2021
Jaka: Kolkata


